AZKEN HAUSNARKETA LANA
· Lehenik eta behin, esan beharra dago, gure taldeko gehiengoak bazutela teknologia berrietan esperientzia eta eguneroko lanak egiteko orduan teknologia berriak gure tresna nagusia zirela. Orokorrean gehiengoak ez zuen informatika ikasgai bezala jorratu eta ondorioz, eduki aldetik trebakuntza batzuk falta genituen. Baina, unibertsitatera iristerakoan gure jarrera ikasgaiaren hasieran positiboa izan zen, nahiz eta jorratu beharreko edukitan prestakuntza handirik ez izan. Hala ere, ahaleginak egiteko prest ginen eta programa berriak ezagutzeko interesa azaldu genuen. Gure helburua IKTetan trebatzea zen, izan ere, mundu globalizatu honetan teknologia berriek ezinbesteko garrantzia hartu dute eta guretzat irakasle bezala ezinbestekotzat jotzen genuen gure prestakuntzarako.

· Baliabideei dagokienez, hainbat aukera ezberdin izan ditugu tresna andana ezagutzeko. Lehenik, gure aurrezagutzak kontuan hartuta bakoitzaren abiapuntuez jabetu ginen eta gure aurreiritziak baztertu genituen, horrela jarrera positiboak baimenduz. Aztertutako lehen baliabidea bloga izan zen. Bakoitzak bere bloga eratzeko ideia oso esanguratsua dela iruditu zitzaigun, gehiengoak ez baitzuen ezagutzen blogaren erabilpena. Hurrengo pausua office-eko tresnak nola txertatu eta erabiltzen ziren ikasi genuen, hau da, slide-share, ppt, word dokumentuak, audioak, bideoak eta mapa kontzeptualak tratatu genituen. Besteak beste, baliabide horiek landuz ohartu ginen teknologia berriek balio handia daukatela hezkuntza munduan, hots, IKTen bitartez ikasleek irakaskuntza modu berri bat izateko aukera baitute. Horrelako baliabideen bitartez talde lan-kooperatiba eta elkarkidetasuna bultzatzen da. Horrekin batera, gaien arteko diziplina artekotasuna sustatu dezake eta horrek haurren motibazioa bultzatzen du. Bestalde, helburua ez da bakarrik informatikaren bidez ikastea, baina haurrek IKTak baliabide esanguratsu bezala erabiltzea helburua ezagutza denon artean eraikitzea izanki.
· Hilabete hauetan gure lana aurrera eramateko ezinbesteko diziplina segitu behar izan dugu. Hau da, ahalegindu gara gure lanak ahal bezain egokien eratzen eta egunerokotasun bat gordetzen. Gure taldeari dagokionez, esan behar dugu, blogaren kasuan bakoitzak bere erritmoa eraman duela eta desberdintasun nabarmenak egon direla inplikazioan. Beste talde lanei dagokienez, erritmo dinamikoa eraman dugu, kooperazioa landu dugu, beti taldean egon gara eta ez dugu indibidualki lan egin, eta horrekin ikasi dugu nola aurrera eraman proiektu komun bat. Gure lana ebaluatu behar bagenu, emaitza positiboa izan dela ondorioztatuko genuke. Beste talde lanei dagokienez, ohartu gara gutxi gora behera egoera berdinean lan egin dutela eta emaitzak positiboak izan dira lanetan. Hala ere, blog ezberdinak aztertuta, argi dago ikasle batzuk gehiago inplikatu direla besteak baino. 
· Irakasle izango garen heinean, ikasi ditugu baliabide ezberdinak gure lana erraztuko dutenak. Horrez gain, hasierako helburuak lortu ditugula pentsatzen dugu, beharrezko edukiak barneratu ditugulako, gure ezagutza indartu dugulako eta IKTetan gehiago trebatzen ikasi dugulako. Espektatibei dagokienez, espero genuena baino gehiago ikasi dugu, hala ere, faltan bota dugu lan taldeak egiteko orduan baliabide garrantzitsu baten lanketa, hau da, Wikiena, guretzako baliabide oso esanguratsua baita proiektuak eratzeko orduan. Horrez gain, klase orduetan faltan bota dugu irakaslearen babesa.  

· Haur hezkuntzako 8 urteko gelan klase bat emateko hainbat baliabide erabiliko genituzke. Egun horretan, unitate didaktikoarekin lotuta proposatutako gaia gabonak da. Hori lantzeko, irakasleak haurrei Webquest bat erabiltzea proposatzen die. Lehenik, azalduko die zer den baliabide hori eta ondoren pantaila handi batean adibide bat erakutsiko die. Pantailan proiektorearen bidez, agertzen da ikasleek egin beharreko lana eta irakasleak pauso guztiak azalduko dizkie ( sarrera, ataza, prozedura eta ondorioa). Esplikatuko die, zein den eginkizuna: haurrek beraien artean lehenik, talde txikitan jarriko dira eta batak besteari berak etxean gabonak nola ospatzen dituen azalduko die. Ondoren, talde bakoitzak, aukeratuko du gabonak ospatzeko modu bat eta taldeka antzerkitxo bat prestatu beharko dute aukeratutako moduarekin (olentzero, erregeak edo bizar zuri). Antzerkiko gidoi txikia idazteko irakasleak webquestan proposatuko die ordenagailuak erabiltzea esan beharrekoa idazteko. Prozesua luze xamarra izan arren ikasleek ordenagailuarekin trebatzeko aukera izango dute, beti ere irakaslearen laguntzaz. Bukatzeko, antzerkia landu ondoren, ikasleek taldeka antzeztu beharko dute, baina kasu honetan kameraren erabilpena landuko dute beraien ikaskideen lanak grabatuz. Grabaketa hori, bideo baten bidez gelan erakutsiko zaie eta bakoitzak bere ebaluazioa egin beharko du. Hala ere, lana ebaluatzeko orduan ikasleen parte hartzea eta jarrera hartuko dira kontuan, baita bukaerako emaitza (antzerkia). 
